Տ Ե Ղ Ե Կ Ա Ն Ք
<<Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության և Հայաստանի Հանրապետության ոստիկանության համակարգերի զինծառայողների, Հայաստանի Հանրապետության տարածքային կառավարման և արտակարգ իրավիճակների նախարարության համակարգի փրկարարական ծառայողների պարենային ապահովության կարգը, հատկացվող սննդի տեսականին ու դրանց օրական չափաբաժինները հաստատելու, ինչպես նաև Հայաստանի Հանրապետության կառավարության 1998 թվականի նոյեմբերի 11-ի N 706 որոշման մեջ փոփոխություններ կատարելու մասին>> և <<Հայաստանի Հանրապետության պաշտպանության նախարարության և Հայաստանի Հանրապետության ազգային անվտանգության համակարգերի զինծառայողների, Հայաստանի Հանրապետության տարածքային կառավարման և արտակարգ իրավիճակների նախարարության համակարգի փրկարարական ծառայողների իրային ապահովության կարգը հաստատելու մասին>> ՀՀ կառավարության որոշումների նախագծերի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ տարածքային կառավարման և արտակարգ իրավիճակների նախարարություն
29.12.2014թ.

1/17.1/12653-14
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	2
	ՀՀ ԿԱ ազգային անվտանգության ծառայություն
30.12.2014թ.

11/1102


	 1. Պարենային ապահովության կարգը սահմանող`

1) որոշման նախագծի 1-ին կետի 1-ին և 2-րդ ենթակետերը համապատասխանեցնել 1-ին և 2-րդ հավելվածների վերնագրերին,

2) ՀՀ ԱԱԾ պարենային ապահովման կարգում լրացնել ՀՀ ԱԱԾ ծառայողական շների և ծառայողական ձիերի կերակրման չափաքանակները:

2. Իրային ապահովության կարգում`

1) 2-րդ հավելվածի Նորմա 2-ը լրացնել հետևյալ բովանդակությամբ նոր 9-րդ կետով.

<<9. Թույլատրվում է կիտել ամենօրյա ուսադիրներով և ազատթող փողքերով տաբատը փոխարինել բաճկոն հանովի ուսադիրներով և ազատթող փողքերով տաբատով:>>,

2) Նորմա 3-ի ամբողջ տեքստում <<կնոջ>> բառը փոխարինել <<կանացի>> բառով:
	Ընդունվել է:

Ընդունվել է, ներկայացված ձևաչափով կատարվել են լրացումներ:

Ընդունվել է:

Ընդունվել է:



	3.
	ՀՀ ԿԱ ոստիկանություն
30.12.2014թ.

24/3261
	1. Պարենային ապահովության կարգում ՀՀ ոստիկանության պարենային ապահովման նորմա 1-ի 1-ին կետից հանել <<(միայն ճաշով)>> բառերը, քանի որ N  1 չափաքանակներով հերթափոխի պայմանագրային զինծառայողներն ապահովվում են օրական 3-անգամյա սննդով, իսկ միայն ճաշով ապահովվում են հերթափոխում րընդգրկված զինծառայողները:

2. ՀՀ ոստիկանության պարենային ապահովման նորմա 1-ի 3-րդ կետը շարադրել հետևյալ խմբագրությամբ. <<Պետական բյուջեի միջոցների հաշվին N 1 չափաքանակներով ապահովվում են սպայական, ենթասպայական և շարքային կազմերի պայմանագրային զինծառայողները` զորավարժությունների անցկացման ժամանակ, եթե այդ ժամանակամիջոցի համար լրացուցիչ հավելյալ վարձատրություն չի տրվում:>>: 

3. ՀՀ ոստիկանության պարենային ապահովման նորմա 1-ի 3-րդ կետում <<հունվարի 28-ը,>> բառերից հետո լրացնել <<ապրիլի 16-ը,>> բառերը:
	Ընդունվել է:

Ընդունվել է:

Ընդունվել է:

 

	4.
	ՀՀ Նախագահի աշխատակազմ 
06.02.2015թ.

Ղ-140


	Սկզբունքային առաջարկություններ և դիտողություններ չկան:
	Ընդունվել է ի գիտություն:



	5.
	ՀՀ արդարադատության նախարարություն
03.02.2015թ.

01/14/724-15
	 1. Նախագծով հաստատվող հավելված 1-ի 1-ին կետում «Սույն կարգով սահմանվում են» բառերն անհրաժեշտ է փոխարինել «Սույն կարգով կարգավորվում են» բառերով:

Նույն դիտողությունը վերաբերում է նաև նախագծով հաստատվող հավելված 3-ի 1-ին կետին:

2.Օրենսդրական տեխնիկայի կանոնները մասամբ պահպանված չեն: Այսպես՝ 

1)նախագծով հաստատվող հավելվածներ 1-ի և 5-ի վերնագրերում «2014» թիվն անհրաժեշտ է փոխարինել «2015» թվով:

2)Նախագծով հաստատվող հավելվածների դրույթների համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:

3)Նախագծով հաստատվող հավելված 3-ի 1-ին կետում «համակարգում» բառն անհրաժեշտ է փոխարինել «համակարգի զինծառայողների» բառերով:

4)Նախագծով հաստատվող հավելված 4-ում «համաձայն» բառից հետո անհրաժեշտ է լրացնել «հավելված 5-ով հաստատվող» բառերը:

3.Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:

4.Նախագծում (իրային) օրենսդրական տեխնիկայի կանոնները մասամբ պահպանված չեն;Այսպս` առկա են օտարալեզու տերմիններ` <<մայկա- ֆուֆայկա>> բառերն անհրաժեշտ է փոխարինել հայերեն տառադարձությամբ: 

5.Նախագիծն (իրային) անհրաժեշտ է համաձայնեցնել Հայաստանի Հանրապետության ֆինանսների նախարարության հետ:
	Ընդունվել է և կատարվել է համապատասխան փոփոխություն:
Ընդունվել է և կատարվել է համապատասխան փոփոխություն:

Ընդունվել է և կատարվել է համապատասխան փոփոխություն:

Ընդունվել է և կատարվել է համապատասխան փոփոխություն:
Ընդունվել է և կատարվել է համապատասխան փոփոխություն:
Ընդունվել է ի գիտություն:

Ընդունվել է և կատարվել է համապատասխան փոփոխություն

Ընդունվել է ի գիտություն:



	6.
	ՀՀ ֆինանանսերի նախարարություն

30.01.2015թ.

02/82-5/1525-15
	1.Փրկարար ծառայողները մինչև օրս պարենային ապահովումից չեն օգտվել, բացառությամբ սպայական և ենթասպայական անձնակազմի, որոնք մինչև 2014թ. հուլիսի 1-ը ստացել են պարենային ապահովության համար 10000 դրամ:<<Պետական պաշտոններ զբաղեցնող անձանց վարձատրության մասին>> ՀՀ օրենքի (այսուհետ Օրենք) 32-րդ հոդվածի 2-րդ մասի համաձայն` զինծառայողների, և փրկարար ծառայողների աշխատավարձ է համարվում մինչև սույն Օրենքի ուժի մեջ մտնելը զինծառայողներին և փրկարար ծառայողներին տրվող պաշտոնային դրույքաչափի, կոչման դրույքաչափի, ստաժի համար դրույքաչափի ինչպես նաև պարենի փոխհատուցման գումարի, քսան օրացուցային տարվա զինվորական ծառայության կամ փրկարար ծառայությունը շարունակող զինծառայողներին, փրկարար ծառայողներին տրվող ամսական հավելման հանրագումարը:
2. Նախագիծ 1-ով նախատեսվում է փրկարար ծառայողների մասով պարենային ապահովում, որը մինչև օրս համապատասխան իրավական ակտերով նախատեսված չի եղել և կառաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն, մինչդեռ նշված նպատակների համար ինչպես նաև 2015թ. պետական բյուջեում,այնպես էլ 2015-2017 թվականների ՄԺԾԾ-ով համապատասխան ֆինանսական միջոցներ նախատեսված չեն, ուստի անհրաժեշտ է նախագծում բացառել փրկարար ծառայողների մասով պարենի ապահովմանը վերաբերող դրույթները և համապատասխան հավելվածը, նույնը վերաբերում է նաև փրկարար ծառայողների իրային ապահովմանը վերաբերող դրույքներին:
3.Միաժամանակ, նախագիծ 1-ում անհրաժեշտ է նախատեսել նոր դրույթ, որով կսահմանվի ՀՀ պաշտպանության նախարարության, ՀՀ կառավարությանն առընթեր ազգային անվտանգության ծառայության և ՀՀ կառավարությանն առընթեր ոստիկանության համակարգերի զինծառայողների, ովքեր մինչև Օրենքի ուժի մեջ մտնելը ապահոված են եղել պարենի փոխհատուցման համար 10.000-ական դրամներով, գծով Նախագծի կիրառման բացառումը; 
4.Միաժամանակ, նախագծերի կից ներկայացված տեղեկանքներում նշված է, որ դրանց ընդունումը ՀՀ պետական բյուջեի վրա կունենա չեզոք ազդեցություն, ինչը չի համապատասխանում իրականությանը:Անհրաժեշտ է նախագծերը լրամշակել բացառելով ՀՀ պետական բյուջեից լրացուցիչ ծախսեր առաջացնող դրույթները: 
	ՀՀ տարածքային կառավարման և արտակարգ իրավիճակների նախարարության կողմից իրենց մասով առաջարկությունները չեն ընդունվել, քանի որ <<Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 30.1 հոդվածի համաձայն. «Զինծառայողները, քրեակատարո​ղա​​կան ծառայության և փրկարար ծառայության ծառայողները ՀՀ պետական բյուջեի միջոցների հաշվին կարող են ստանալ պարենային և իրային ապահովություն` ՀՀ կառավարության սահմանած կարգով: Պարենային և իրային ապահովության կարգը ներառում է սննդով և իրային միջոցներով ապահովման ենթակա անձնակազմի շրջանակը, հատկացվող սննդի տեսականին ու դրանց օրական չափաբաժինները, ինչպես նաև իրային միջոցների ցանկը: Կառավարության սահմանած դեպքերում իրային ապահովությունը կարող է փոխարինվել դրամական փոխհատուցմամբ:»,

  <<Փրկարար ծառայության մասին» ՀՀ օրենքի 81-րդ հոդվածի համաձայն. «Ռազմական դրության, ընդհանուր կամ մասնակի զորահավաք հայտարարելու դեպքում լրացուցիչ ֆինանսական հատկացումները կատարվում են ՀՀ օրենքով և այլ իրավական ակտերով սահմանված կարգով:»,

 «Պետական նյութական պահուստի մասին» ՀՀ օրենքի 3-րդ հոդվածի համաձայն. արագ արձագանքման պաշար` պետական պահուստի բաղկացուցիչ մաս հանդիսացող նյութական արժեքների խումբ, որը նախատեսվում է արտակարգ իրավիճակներում փրկարարական աշխատանքների նյութատեխնիկական ապահովման, աղետից տուժած բնակչությանը մարդասիրական օպերատիվ օգնության համար և ներառում է արագ պատրաստվող սննդամթերքի, չոր մթերաբաժինների, անհատական պաշտպանության միջոցների և այլ ապրանքների պաշարներ:

Ելնելով վերոգրյալից առաջարկվում է նախագծում թողնել փրկարարական ծառայողների պարենի և իրային ապահովմանը վերաբերող դրույթները:
Նախագծով (կարգով) նախատեսված պարենային ապահովումը վերաբերում է զինծառայող​ների այն կատեգորիաներին, ովքեր չեն ստացել 10.000-ական դրամ պարենի փոխհատուցում և <<Պետական պաշտոններ զբաղեցնող անձանց վարձատրության մասին>> ՀՀ օրենքի 32-րդ հոդվածի 2-րդ մասը չի տարածվում նշված կատեգորիայի վրա:

ՀՀ ԱԱԾ-ի կարծիքով` անհրաժեշտ է հաշվի առնել այն հանգա​մանքը, որ ՀՀ ազգային անվտանգության ծառայու​թյունում զինվորական ծառայության պայման​նե​րի առանձնահատկությամբ  պայմանավորված (ամիջա​պես պետական սահմանի վրա) սահմանափակ թվով զինծառայողներ ապահովվում են սննդով, այսպիսով` 1-ին կետի վերջին պարբերությամբ առա​ջարկվող պարենային ապահովության բացառումը` ՀՀ ազգային անվտանգու​թյան ծառայության մասով, ինչպես նաև ՀՀ պաշտպանության նախարարության, ՀՀ կառավարու​թյանն առընթեր ոստիկանության համակար​գերի մասով Նախագծի կիրառման բացառումը գտնում ենք ոչ նպատակահարմար:


	7
	ՀՀ արդարադատության նախարարության քրեակատարողական ծառայություն
16.09.2014թ.

Ե 40/9-2761
	ՀՀ արդարադատության նախարարության քրեակատա​րո​ղա​կան ծառայողի իրային ապահովության կարգը սահմանված է ՀՀ կառավարության 15.09.2005թ. թիվ          1728-Ն որոշմամբ, իսկ քրեակատարողական ծառայողի պարենային ապահովումը որևէ իրավական ակտով չի կարգավորվում:
	Ընդունվել է ի գիտություն:


	8.
	ՀՀ ԿԱ ոստիկանություն
20.04.2015թ.

24/1068


	Առաջարկություններ և առարկություններ չկան: 
	Ընդունվել է ի գիտություն:



	9.
	ՀՀ աշխատանքի և սոցիալական հարցերի նախարարություն

16.04.2015թ.

ԱԱ/ԼՆ/3184-15

	Առաջարկություններ և առարկություններ չկան: 
	Ընդունվել է ի գիտություն:



	10
	ՀՀ ՏԿ և ԱԻ նախարարություն
15.04.2015թ.

1/17.1/4441-15
	1.Առաջարկություններ և առարկություններ չկան: 

2.Նախագծերի վերաբերյալ ՀՀ ֆինանսների նախարարության առաջարկություններն (նախագծերում բացառել փրկարարական ծառայողների մասով պարենային և իրային ապահովման վերաբերյալ դրույթները) համարում է անընդունելի` նախկինում ներկայացված հիմնավորման համաձայն:
	Ընդունվել է ի գիտություն:

Գտնում ենք, որ խնդիրը քննարկման կարիք ունի:

	11
	ՀՀ ԿԱ ազգային անվտանգության ծառայություն

21.04.2015թ.

11/403


	ԱԱԾ-ի իրային ապահովության կարգում`

1. N 2 հավելվածի չափաքանակ 2-ը և չափաքանակ 3-ը լրացնել հետևյալ բովանդակությամբ նոր` համապատասխանաբար 10-րդ և 3-րդ կետերով <<թույլատրվում է երկարաթև դեղնականաչավուն վերնաշապիկը փոխարինել կարճաթև կամ երկարաթև սպիտակ վերնաշապիկով` 1 հատը 2 տարի կրելու ժամկետով>>:

2. N 2 հավելվածի չափաքանակ 3-ի վերնագրից հանել <<ավագ>> բառը:

3. N 2 հավելվածի չափաքանակ 5-ի 7-րդ կետում <<6>> թիվը փոխարինել <<5>> թվով:

4. N 2 հավելվածի չափաքանակ 6-ի վերնագրում <<պայմանագրային>> բառից առաջ լրացնել <<կրտսեր ենթայասպայական և շարքային կազմերի, ինչպես նաև>> բառերը:
	Կատարվել է առաջարկվող փոփոխությունը:

Կատարվել է առաջարկվող փոփոխությունը:

Կատարվել է առաջարկվող փոփոխությունը:

Կատարվել է առաջարկվող փոփոխությունը:   


	12
	ՀՀ ֆինանանսերի նախարարություն

15.05.2015թ.

01/82-5/12234-15
	Նախագծի վերաբերյալ ՀՀ ֆինանսների նախարարությունը իր դիրքորոշումը հայտնել է  02/82-5/1525-15 գրությամբ և այլ առաջարկություններ չկան:
	Գտնում ենք, որ խնդիրը քննարկման կարիք ունի:


	


